
?????? ?????? ?????? ??? ??????: “Гарчи Аллоҳ икки кўзим нурини
олган бўлсада, тилим ва қулоғимнинг нури бор”.

????????? ?????????? ?????????? ?????? ????????: “Ким Амморга
душманчилик қилса, Аллоҳга душманчилик қилибди. Ким
Амморни ғазаблантирса, Аллоҳ унга ғазаб қилибди” ????????.

 
Абдураҳмон ибн Авф розияллоҳу анҳу Уҳуд жангида

Расулуллоҳ соллаллоҳу алайҳи васалламни ҳимоя қилган,
жаннат хушхабари берилган саҳобалардан. Бу зот отлиқ
мушриклар билан олишиб, таналарининг йигирма бир жойидан
жароҳат олганлар ва болдирлари қаттиқ яраланган ва бир
оёқлари оқсоқ бўлиб қолган. Расулуллоҳ соллаллоҳу алайҳи
васаллам: “Абдураҳмон ибн Авфнинг жаннатга эмаклаган
ҳолда кириб кетаётганини кўрдим” деганлар.

?????? ?????????? ???? ??????: “Набий соллаллоҳу алайҳи
васаллам ибн Умму Мактум Мадинага халифа қилиб
қолдириб кетар эдилар. У зотнинг кўзлари ожиз эди”.

У киши кўзлари ожиз бўлишига қарамай доимо Набий
соллаллоҳу алайҳи васалламнинг ҳузурларида бўлишга интилар
ва у зотнинг суҳбатларидан баҳраманд бўлар эдилар. Билол ибн
Рабоҳ  розияллоҳу анҳу билан бирга навбатлашиб азон айтишар
эди. У зот азон айтиш билан бирга бошқа саҳобаларга
Қуръондан таълим ҳам берар эдилар. Баро  розияллоҳу анҳу
айтадилар: “Бизнинг олдимизга Мусъаб ибн Умайр билан
ибн Умму Мактум биринчилардан бўлиб келишди ва
Қуръон ўргата бошладилар”.

Амр ибн Жамуҳ розияллоҳу анҳу жангларнинг бирида
болдирларидан қаттиқ яраланиб, юролмайдиган бўлиб
қоладилар. Бошқа сафар яна ғазотга боришни истайдилар. Тўрт
нафар ўғиллари у зотни қайтаришига қарамай сўзларида қаттиқ
туриб оладилар.  Расулуллоҳ соллаллоҳу алайҳи васалламнинг
изнлари билан жангга бориб шаҳодат топадилар. У зот
ҳақларида Расулуллоҳ соллаллоҳу алайҳи васаллам: “Жоним
қўлида бўлган Зотга қасамки, мен Амрнинг ногиронлиги
(бор оёғи) билан жаннатга кираётганини кўрдим”
деганлар.



Имрон ибн Ҳусойн розияллоҳу анҳу бемор бўлиб, ўттиз йил
тўшакка михланиб қолганлар. У зот ўринларидан туролмас,
таомланиш, қазои ҳожат ҳам ётган ўринларида бўларди. Бундан
ҳеч қачон нолимас, сабр билан Аллоҳдан ажр-савоб умид
қилардилар. Бир куни олдиларига инилари Аъло кириб,
ҳолатларини кўриб, йиғлай бошлади. Имрон ибн Ҳусойн:
“Нимага йиғлаяпсан?” У: “Мен сизни мана шу оғир ҳолатда
кўрганимдан йиғлаяпман” деди. У зот: “Йиғламагин, Аллоҳ
менга яхши кўрганини мен ҳам яхши кўраман. Сенга бир
нарсани айтаман, шояд сенга ҳам манфаат берса. Буни
вафот этгунимча бировлардан яширгин. Фаришталар
келиб мени зиёрат қиладилар. Мен у билан хурсанд
бўламан. Улар салом берадилар, мен саломларини
эшитаман” деди.

Ҳасан Басрий раҳматуллоҳи алайҳ айтадилар: “Имрон ибн
Ҳусойн вафотидан аввал фарзандларининг оналарига “Ким
(вафотимдан кейин) менга додлаб йиғласа унга васият йўқ”
деган”.

